
«Саб вуйи Урусат» партияйин
республикайин политсоветдин
Президиумдин сентябриъ кIули гъушу

Урусатдин Конституцияйиъ
дигиш’валар тIаъбан  бадали гъуху
сечкириз бахш вуйи заседаниейиин
РД-йин Халкьдин Собраниейин кIули
айи Хизри Шихсаидовди улупнайи
сечкйир райондин сяргьятариин заан
тешкилувалиинди гъахбан гьякьнаан
Хив райондин глава Ярмет
Ярметовдиз Чухсагъул мялум
гъапIну.

Къайд апIурза, Хив район
республикайиъ сечкйир ужуб
иштирак’вал  ади кIуди гъуху 9
райондин сиягьдиъ а.

Район тялукь дережайиъди
лишанлу апIбакан улхури, Ярмет
Ярметовди райондин жямяаьтлугъдиз
чухсагъул мялум гъапIну.

-Конституция-фунуб гьюку-
матдинра асас къанун ву. 90-пи
йисари кьабул гъапIу му къанундиъ,

Ярмет Ярметовдиз Чухсагъул
гьелбетда, вахтнан дигиш’валарин
натижайиъ дигиш’валар тIаъбанра
игьтияж дубхьнайи.

Гьякьикьатдиз дугъри кьимат
тувну, Конституцияйиъ дигиш’валар
тIаъбан тереф гъюбхю гьарсар
агьалийиз аферин пуз ккундузуз. Му
Сечкйириъ райондин 90 %-тIан артухъ
агьалйири чпин ватандаш’валин
буржи тамам гъапIну. Лазим герендиъ
тялукь дережайиъди сатIи хьувал
жямяаьтлугъдин сабвалин лишан ву.

Сечкйир заан дережайиъди
кIули гъахбаъ асас роль уйнамиш
гъапIу УИК-арин вакилари уйнамиш
гъапIну. Коронавирус уьзри ихь
яшайишдиъ тIау дигиш’валариз
дилигди, улупнайи муддатнаъ
дурари, cечкичйирин хатIасузвал
уьбхбан рякъ’ан полицияйин
гъуллугъчйири  натижалу зегьмет
гъизигну. Гьарсариз аферин кIураза,-
гъапну Ярметовди.

Пресс-центр.

Халкьдин милли культура
гьарсаб халкьдин милли сурат ву.
Думу аьсрариинди халкьдин
яшайишдиъ текрар шулайи милли ирс

вуйиб гьисабназ гъадабгъну,
аьхиримжи йисари милли культура

Фурдгъариз цIийи СДК

Ноябрин 23-пи йигъан райондин
администрацияйин конференц залиъ
муниципалитетдин глава Ярмет
Ярметовдин гюзчиваликкди кIули
гъубшу совещаниейиин улупнайи
вахтназ райондиъ арайиз дуфнайи
аьгьвалатдиз дугъри кьимат туври,
гьял апIбаз ккилигурайи саб жерге
месэлйирикан,  му жигьатнаан лазим
вуйи уьлчмйирикан гъулхну.

Совещание ачмиш апIури,
Ярметовди, сифте нубатнаъди,
гьавйирин дигиш’валар фикирназ
гъадагъну, йишвариин агьалйир
акварихъди, штухъди  тямин апIбаъ
арайиз гъюрайи читинвалар
вахтниинди гьял апIбан
чарасузваликан гъапну.

Му жигьатнаан главайин
заместитель Мирзабег Багъичевди
туву мялуматдиинди, улупнайи
вахтназ Ккугъ гъулан терефназди
ккадарку 11 шалман дюз дапIну,
агьалйир акварихъди, телефондин
аьлакьайихъди тямин дапIна, хъа
Атрик гъулазди му месэла гьял
апIбиин лихура.

Райондин ЦРБ-йин кIулин духтир
Агъамягьмад Нурмягьямедовди
къайд гъапIганси, гъябгъюрайи йисан
улупнайи йигъаз  райондиъ гъуху
ахтармишарин натижайиъ 217 касдик
коронавирус уьзур кайивал субут
дубхьна.

-Гьяфтайин эвелариз вуйи
улупбарикан гъулхиш, архаин хьуз

шулдар. Фицики аьзарлуйир артухъ
шула. Гьамусяаьтна ЦРБ-йин
госпиталиъ сагъламвал мюгькам
апIури 7 кас а.  Лазим дармнарихъди
тямин вуча.

Коронавирус уьзур  ахтармиш
апIбакан гъапиш, му рякъ’ан саки гьар
йигъан 42 касдин ахтармишар лазим
лабораторйириз гьаъру мумкинвал
дубхьна, -гъапну  дугъу.

Главайин заместитель
Агъамирзе Гьемзебеговди райондиъ
саб жерге метлеблу программйирин
бинайиинди гъахурайи
серенжемарикан яркьуди гъапну.

Райондин дакьатарин
аьгьвалатнакан улхури, ОФН-дин
начальник Хамид Беговди 2020-пи
йисан улупнайи вахтназ гъазанжарин
кьадар 78% тамам дапIнайиваликан,
му жигьатнаан ляхин жанлу апIбан
метлебниинди чпи жавабдар
гъуллугъарихъди сабси тялукь рейдар
гъахуз гьязур вуйиваликан гъапну.

Совещаниейиин гьацира
райондин военком П.Къубачевра
гъулхну. Дугъу йислан йисаз
жигьилар армияйин жергйириз
гьаъбан рякъ’ан читинвалар артухъ
шулайиваликан, му месэла
вахтниинди гьял апIбан
чарасузваликан яркьуди гъапну.

Улхбарин натижайиъ райондин
главайи жавабдар касариз кьатI’и
табшуругъар тувну.

Архаинвализ мюгьлет
тувну ккундар

Спорт

(Эвел 1-пи машнаъ)

(Аьхир 4-пи машнаъ)

Фрюгъярин  ДЮСШ ужудар
спортсменар тербияламиш апIурайи
макан ву.Му мектебдиъ тербияламиш

гъетIу спортсменари
республикайиъси, Россияйиъра саб
швнуб ражари призовой йишвар
бисбаз лайикьлу гъахьну.Гьамусра
мектебдиъ ужудар спортсменар
тербияламиш апIбаз гизаф фикир
тувра. Натижайиъ гележег айи  ужудар
спортсменар арайиз гъюра.

Гьаму шиклиъ учвуз
рякъюрайидар  Мухамад Гасанов ва
Аскер Сириханов ву. Дурарин
спортдиин машгъул шули думукьан
вахт душнадар. Спортдихъ юкIв
хъайи, мектебдиъ тербияламиш
апIурайи дурари дзюдойиан ужудар

натижйир гъазанмиш апIура. Дурар
мектебдин тренерар кми-кмиди
гъунши районариъ шулайи талитариъ

иштирак апIузхъадихъюгъри шулу.
Думу талитар думу саб швнубан
призовой йишвариз лайикьлу гъахьну.
ЦIийи Фрюгъярин мектебдиъ «Хивский
район» МО-йин глава Ярмет
Ярметовдинпризбадали дзюдойиан
кIули гъубшу талитариъра  сабпи
йишв гъазанмиш  гъапIну. Думу
талитариъ РД-йин гизаф шагьрариан,
районариан спортсменари иштирак
гъапIнийи(156 спортсменар).

Гъит жигьил спортсменари
спортдин заан кIакIариз удучIвру рякъ
ачухъубибшри.

Г. Абдулазизов.

Фаркьуваларин рякъюъ учIвра
йишвариин жанлу апIбан серенжемар
гъахувал хайлин жанлу дапIна.

Гьаци, культурайин ужагъарин
аьгьвалат ужу алапIбан метлебниинди
цIийи тикилишар дивбаз, айидар
дибдиан рас апIбаз дикъатлу фикир
тувра.

Улихьна йигъари Хив райондин
Фурдагъ гъулаъ культурайин цIийи
Хал ачмиш гъапIну. Гьелбетда, му
шадлу мярака гъулан ва вари
райондин тарихдиз нубатнан шадлу
гьядиса ву.

Гъуландарихъди шадвал пай
апIуз улупнайи серенжемдиз
«Хивский район» МО-йин глава Ярмет
Ярметов кIулиъ ади райондин актив
ва саб жерге жара хялар уч духьнайи.

Шадлугънан мярака ачмиш
апIури, райондин культурайинна
спортдин, жигьиларин месэлйириз
лигру ва туризмйин отделин начальник
Казбек Къазиевди, учвра Фурдагъ
гъулан агьали вуйиб гьисабназ
гъадабгъну, хялар къаршуламиш
гъапIну ва гъулан агьалйириз тялукь
пешкеш гъапIу райондин кIулиъ
айидариз чухсагъул мялум гъапIну.

Хъа мяракайиъ удучIвну улхуз
сифте райондин главайиз гаф тувнийи.

– Республика цIийи алапIбан

тереф уьбхюри, йишвариин
агьалйирин яшайиш артмиш апIбан
месэлйир ухьуз варитIан важиблу
вухьуз. Хив район артмиш апIбан
уьлчмйир кьабул апIури, ухьу саб
жерге натижйир гъазанмиш
дапIнахьа. Гьаци ерли бюджетдин
кьувватариинди гъи фурдгъариз цIийи
медениятдин Хал ачмиш апIурахьа.

Му мяракайи гъулан жигьиларин
улихь сифте нубатнаъди
яратмиш’валарин рякъ’ан чпин
удукьувалар ахтармиш апIбаз цIийи
мумкинвалар тувра.

Гъит, му культурайин Хал
Фурдагъ гъулан, вари гъунна
дерейин, райондин, Урусатдин
жямяаьтлугъдин хайирназ ишлетмиш
апIруб ибшри! – къайд гъапIну
Я.Ярметовди.

Гъуландариз тялукь пешкеш
багъиш апIбаз райондин
руководствойиз чухсагъул мялум
апIури, гъуландарин терефнаан
мяракайиин саб жерге агъсакъларра
гъулхнийи.

РД-йин культурайин лайикьлу
артист Марьям Къазиевайи ва
райондин культурайин гъуллугъчйири
гьязур дапIнайи концертди мярака
гьичра маракьлу гъапIну.

Пресс-центр

Фурдгъариз цIийи СДК

Халкьдин мяишатдин
циркларикан гъулан мяишатдин
циркил варитIан читинуб ва гъагъиб ву.
Гьаз гъапиш, дидин хъуркьувалар,
натижйир жилилан ва гьавйирин
шартIарилан гизаф асиллушула.
Гьелбетда,думу читин шартIар арайиз
гъафиган  илимдин хуркьуваларикан
аьмал дагъну ккунду. Мидихъди
сабси, гъулан мяишатди технический

базара мюгькам тувру культурйир
ишлетмиш апIублазим ву.

Ухьуз мялум вуйиганси,ихь
район дагъдин кIаттарикк ккайи
районарик кабхъра,хъа саспи жилар
райондихьан ярхла йишвариъ а. Яни
галин участокариъ, асас вуди шид
тувуз даршлу йишвариъ.Гъулан
мяишатдиин машгъул шулайидар
гизаф а. Хъаляхин лазим
къайдайиинди в ри апIурадар.

Асас вуди ихь мяишатар
малдарвалиин машгъулшула, 3-
4мяишат багъбанчивалиин,
тIумутIчивалиин,хъа набататчивалиин
машгъулшулайидар ву.

Бязи мяишатарихъ жилар
хъашра сабжюрейинна
производствойиан машгъул шуладар.

Галин участокариъ 2,5 агъзур

гектар изан апIуз шулайидар ву.
Дидин 90 процент  мянфяаьт
ктагъурайидар шула. Гьар йисан 1200
гектарикан мянфяаьт ктабгъура,
гьадмукьануб гьариз гъибтра.

Зиихъ къайд гъайд гъапIиганси,
жиларикан мянфяаьт ктабгъбан бадали
лазим кьадар техникара духнуккунду.
Эге райи кьадар техника гьисаб
гъапIиш, дурарик кьадарну 16 трактор,

7 пресс, 11 комбанйир, 17
автомобилар тешкил
апIура.Гьадрарикан мегьшотарихьан
тамамди мянфяаьт  ктабгъузра
удубкIуру.

Зиихъ къайд гъапIганси, гъулан
мяишатдин ляхнар гьавайин
шартIарилан асиллу ву. Мидин
гьякьнаан ццийин йисан субут
апIура.Гьаму йис кьурахьуб хьпаз
лигну, бегьерра ужуб
гъабхьундар.Кьурагьвализ лигну бязи
йишвариъ дурзнайи  тумарин
бегьертувуз гъахьундар.Гьаддиз
думу участокар комиссияйи
списатгъапIну.Гьаци вушра кьялан
шгьисабариинди гьарсаб гектариан
12 центнердахил уч дапIна.

Тумар дурзну ккудукIура

Гъулан мяишатдик асас
циркларикан саб малдарвал ву. Диди
ухьуз гизаф  мянфяаьтлу  суратар
тувра . Гьаддиз думу циркил артмиш
апIбазра гьар вахтна фикиртуври
гъахьну.

Ихь районра малдарвалин
машгъул  ухтихъанмина машгъул
шула. Малдарвалартмиш апIбаъ
маларин духтрарин , зоотехникарин,
малдарарин рольбицIиб дар.  Гьаддиз
му цирклиъ маларин духтрарин
ляхниканна жикъиди дарпиди
даршул. Гьаз гъапиш, дурарин
ляхниланна малдарвал артмиш
апIбаъ аьхю роль уйнамиш апIура.
Мидихъди сабси инсанарин сагълам
уьбхюра. Ухьуз мялум вуйиганси
иццру гъахьи маларикан инсанарик
кучIвру аьзарари туврайи зарар
аьхюб шула. Бязи вахтари дурар сагъ
апIузра читинди алабхъура. Гьаддиз
маларин духтрарин ляхнилан
инсанарин сагъламвал асиллу дар
кIуз даршул.

Гьамус улихьдиси дарди
жюрбежюр мяишатар арайиз дуфна.
Хусуси мяишатарра а. Гьамцдар
шартIариъ маларин духтрарин ляхнин
метлеб хъана аьхюб шула.

Гьяйифки перестройкайин
девриъ вари йишвариъси ихь
райондиъра саб кьадар гъулайсуз
ляхнар арайиз гъафну. Бязи гъулар
ккудахъбан йишв’ина гъафну.
Дидихъди сабси хусуси мяишатариъ
мал-къарара цIиб хьуз хъюгъну.

Читин аьгьвалат арайиз
гъафнушра маларин духтрарин чпин
ляхин давам гъапIну.

Райондин ветеринарвалин
гъуллагънан улигь гьайи важибду
месэлйирикан саб мал-къарайин,
сабдикан-сабдикна дарагъру учIру
уьзрарин рякъ гьадабтIуб, мал-
къарайин сагъламвалин гъайгъушнаъ
хьуб ву.

Мал-къара жюрбежюр
уьзрарихьан уьрхбан бадали,
гьелбетда, тешкиллувалин ляхнира
асас йишв бисура. Гьаддиз гьарсаб
серенжем вахтниинди гъабхуз
чалишмиш шула. Пландиинди
улупнайи ветеринарвалинна
профилактикайин ва диагностикайин
ахтармиш апIбар гъахура. Думу
ляхнар гъахбан бадали йишвариин
али ветеринарияйин участкйирин
гъуллугъчйирин терефнаан хайлин
кюмекар тувра. Мидихъди сабси
райондиъ гьадму гьисабнаан вуди
ветеринарвалин участокариъ ва
гъуларин поселенйириъ гъахру
ветеринарвалин серенжемарин
планар тартиб апIура.

Гьаму йисанра пландиин вуйи
ветеринарвалин  профилактикайин
серенжемар хъайи-хъайиси тамам
гъапIн, гьацира аьзарлу гъахьи мал-
къара сагъ апIбан ва райондиъ  масу
туврайи  малдарвалин  сурсатарин
зиин  гюзчивал тешкил апIура ва  думу

давамра шула. Мисалназ гьаму йисан
5584 малик  бруцеллездин, 3242
чарвайин  бруцеллездин, 9342 малин
хамран  исикк шлу  жаглучарин,
шарар аливалин  ва саб  кьадар
диагностикайин  ахтармиш`валар
гъухну.

Ветеринарвалин гъуллугъчйири
профилактикайин ляхнизра фикир
туври гъахьну. Ццийин Сибирин
язвайиз къаршуди 15614 аьхю мализ
ва 25440 чарвайиз рубар гъивну
маларин ящур уьзрин къаршуди
15301 малаз, 33992 чарвайиз рубар
гъивну.

Бруцеллез уьзриз къаршу рубар
6000 мализ  ва 32000 чарвайиз гъивну.

Ветеринарвалин ляхниъ
важиблу роль инсанариз  маларикан
гъюрайи  хатIалу уьзрарикди женг
гъабхубра уйнамиш апIура. Яни
маларикан тарапру уьзрар бадали
серенжемар гъахура. Мал-къарайин
жюрбежюр хатIалу уьзрарикан
агьалйирихъди сюгьбатар  гъаврикк
ккаъбан  ляхнар гъахура.
Ветеринарвалин гъуллугъчйир
агьалйири ва жара мяишатарин
руководителари дих гъапIиган
дурариз кюмек тувуз гъягъюра.

Мал духтрари малар хураш,
патлан духну мал-къарайин сурсатар
масу тувраш  ахтармиш апIури шулу.
Му жигьатнаан гъуларин
поселенйирин  администрацйирихъди
сигъ аьлакьа уьбхюра.

Гьамцдар ва саб жерге
гъахурайи жара серенжемари саб
кьадар маларин уьзрар  тарабгъуз ва
арайиз гъюз гъибтундар.

Пишекрари чпин ляхин  аьгъюди
тешкил гъапIиган, ляхнихтна
намуслувалиинди янашмиш
гъахьиган хъуркьуваларра арайиз
гъюрайиб ву. Ухьухьра ужуйи зегьмет
зибгуз  ккуни ветеринариейин
пишекрар адарди дар.

Гьадрарикан вуди
ветуправлениейин  кIулин
ветеринарный духтир Э.Г.
Мисриханов, Гашангъулан
ветучастокдин заведииш Р.Ш.
Ахмадов, Гъвандккарин
ветучастокдин заведиш Н.М.
Магомедханов ва саб жерге жарадар
улупуз шулу.

Ухьуз мялум вуйиганси, гьарсаб
ляхниъ  читинваларра алахъурайиб
ву. Маларин духтраризра дурар
алахъура. Месела,  гьацдарикан вуди
ветучастокарин пишекрариз
помещение дархьуб, малариз рубар
йивруган дурар дисру ксар
даршулайиб ва гьаци жарадар.

Гьамус ветуправлениейин
работникар чпин пландиъ улупнайи
духну ккуни серенжемариин машгъул
духьна. Гьелбетда гъахура
серенжемари  мал духтрарин ляхин
артмиш апIбаз аьхю кюмек ву.

Г. Абдулазизов.

Малдарвал артмиш апIбан
пай кивра

(Эвел 2-пи машнаъ)

Ухьуз мялум вуйиганси, ужуббегьер
гъадабгъбан бадали тумар вахтниинди
дурзнуккунду.2020-пи йисан райондиъ 1200
гектариъ  тумарурзуб лазим ву. 2020-пи йисан 18-
пи ноябриз вуйи улупбариинди 780 гектариъ тумар
дурзну ккудукIну. Дупну ккундуки йис
кьурашубгъабхьнушра, жил дубкьнди  ашра,
саббязи мяишатари тум убзбаан чпиз улупнайи
табшуругъар вахтниинди тамам гъапIну. Гьамци
«Юзбековский» СПК-йин табшуругъ 120 гектар
вуди. 120 гектариъ «Родина» СПК-йин 300 гектар
вуди300 гектариъ, «Ляхлинский» СПК-йин 120
гектар вуди 120 гектариъ, «Кашкентский» СПК-йин
100 гектар вуди100 гектариъ, ООО «Яракский» СПК-
йин табшуругъ 150 гектар вуди 150 гектариъ тумар
дурзнуккудукIну.Тумар вахтнииндиккудукIнушра,
дураргьелеккудучIвнадар.Дидин себебмархьар
дуругъри кьурагьвал хьуб гъабхьну.

Гьадму саб вахтна  саспи мяишатариъ тумар
дурзну ккудукIнадар. Гьацдарикан вуди
«Сенгеровский», «Цинитский», «Сафаролиевский»
«Н/Кондик», «Зилдикский» мяишатар кахъра.

Кьурагь йис хьпаз лигну, ккадабцIу тахилилин
ери  думукьан ужуб гъахьундар. Гьаддиз лигну
мяишатарин руководителар урзру тум патланхуз
мажбур гъабхьну. Гъабхи тумран ери вахтниинди
аьгъю дапIну гъубзну.

Ав, гьекь ву, кьурагъвализ лигну жили пемиди
гъзнийи. Магьа гьамус мархьар ургъбаз лигну
жилизшидгъабхьну.Миди тумар дурзну ккудудукIу
мяишатариз тум убзуб мумкинвал тувра.

Мяишатарин руководителари чпин фикир
гьаму йисан ноябрин  аьхиризтум дубзну
ккудубкIбиина жалб апIура.

Г. Абдулазизов.

Тумар дурзну ккудукIура
Меденият, чIал адру халкь шлуб дар. Гьар

халкьдиз чан меденият ва чIал айиб ву. Мидихъди
сабси меденият- му аьхир адру гьяракатра шула.
Деврар дигиш хьпахьди медениятдиъра
дигиш`валар арайиз гъюрайиб рякъюрахьуз. Гьаму
саб вахтна инсан тербияламиш  апIбаъра дидин роль
бицIиб дар.

Ав, перестройка арайиз гъафиган, меденият
артмиш хьубаз хайлин манигъвал тувубра
гъяркъюнхьуз. Диди халкьдин медениятдин
рякъ`ан вуйи хайлин ужудар ляхнар  арайиз гъюз
гъитундар. Ужудар, батарагълу касарихьанна чпин
удукьувалар арайиз хуз даршули гъахьну.

Меденият миллет саб апIурайи вари гьяларин
вакъиъйирин асул ва кIулин бина ву.  Медениятди
образованиейихъди, просвещениейихъди
сабишв`инди ихь  уьлкейин инсанвалин капитал
арайиз   хура – гъапну В.В. Путинди.

Ухьуз мялум вуйиганси, 2014-пи йис
медениятдин йисси кIулин гъушнийи. Думуган
республикайиъси ихь райондиъра му жигьатнаан
саб кьадар уж`валихъинди вуйи дигиш`валар
арайиз гъафнийи. Улихь – кIулин хьайидарира дидиз
дикъат тувуз хъюбгъну. Дидиз саспи йишвариъ
арайиз дуфнайи камивалар терг апIузра кюмек
тувну. Бязи гъулариъ медениятдин цIийи ужагъар
арайиз гъафну. Перестройкайин хайлин  зиян
тувнушра, финансарин дакьатарин рякъ`ан
читинвалар алахънушра, яваш-явашди вушра,
меденият улихьна гъябгъюз хъюбгъну.

Хив, Гъвандикк, ЦIудихъ, Мажвгул, ЦIийи
Фрюгъ гъулариъ медениятдин цIийи текилишар
арайиз гъафну. Бязи культурно-просветительный
учрежденйириъ  ремонтдин ляхнар  кIули гъухну.
Дишвариъ жюрбежюр серенжемар гъахузра
мумкинвал гъахьну.

Миди ухьуз вари  йишвариъ   медениятдин
ужагъар ужуйи а кIурайиб дар. Мидихьди сабси
ляхнира.

  Медениятдикан улхруган, дупну ккундуки,
саспи инсанари меденият-мяъли, мукьам тамам
апIуб, зурна йивуб, ялхъван ва кIури гьисаб апIури
шулу. Эгер гьаци кIураш, дидиз дюзди кьимат тувуб
шуладар. Меденият гьациб  гаф дар. Дидин мяна
аьхюб ву. Ухьу медениятдин мянайиз дериндиан
фикир  туврадархьа. Дидин гъавриъ абхъбан
бадали  саб гьамциб гъахьи  сюгьбатдин  субут
апIура. ВУЗ-диъ урхурайи вахтна профессоринна
студентдин арайиъ медениятдин  мянайиан
жигьатнаан гьюжат гъахьнийи. Профессори гъапи:
«Меденият кас  образованный духьну ккунду.
Илимдиин машгъул шулайирра меденият кас ву».
Хъа студентди дугъаз гьамциб жаваб туву: «Дици
вуш  рабочийди  лихурайи йиз адаш  меденият кас
дарин?» Дугъу чан вазифйир намуслувалиинди,
жарарин хатур ккидритди ляхин  апIура… Учу яв
гафарихъди  рази дарза. Медениятдин мяна бицIиб
дар. Диди  саб терефнахъанди  янашмиш  дубхьну
ккундар…» Гьаму сюгьбатнааннна медениятдин
мяна бицIиб даруб рябкъюра. Образование адар
кIури меденият кас дар дупну ккундар Лазим
дережайин образование адру касдира фукьан
вушра жямяаьт рази шулу ляхнар  гъахурайиб ву.

Медениятдин мяна аьхюб ву
Саб гафниинди образование а кIури  дугъаз
медениятдин кас ву  дупну кIуз даршул. Ухьуз ихь
уьмриъ образовнаие айидар, аьлимар, пишекрар,
руководителар алахьура. Дурарин варидарин
хасиятарра саб дар. Ляхнихьна, инсандихьна вари
рафтарвалла саб дар. Меденият ккас алабхъиган.
Дугъахъди гаф-чIал апIузра рягьят ву.  Сабансан
ражари алабхъидайикIан кIурира шулхьа…

Медениятди образованиейин, диндик,
тарихдин, литературайин, дегьзаманайин, гъийин
деврин цирклариан аьгъювалар, инсандин
уьмрихьна  жямяаьтлугъдихьна вуйи янашмишвал
ва жара месэлйир гьял апIура. Гаддиз  думу
артмиш  апIбаз дериндиан  фикир тувну ккунду.
Думу за апIбан бадали уьмрихь-кIулихь  хьайидари
меденият за апIбан  сиясат   гъабхуб лазим ву. Гьаци
дархьиш гафариинди меденият за апiуз  даршул.
Хъа гьациб сиясат улихьна дубшна кIузра даршул.

Меденият улихьна гъабхуб, саб улихь- кIулихь
гьайидариланси, финансарин дакьатарилан,
депутатар улихь гъучIвну халкьдихъди жанлу ляхин
гъабхбаланна,  жюрбежюр серенжемар тешкил
апIбаланна асиллу шула.

Медениятдин жигьатнаан  ухьухь фукьа
апIурадар гъапиш дюз даршул. Ухьуз
рякъюрайиганси, гьар йисан медениятдин  отделин
гъуллугъчйири жюрбежюр вакьиъйириз,
шарлугъариз тялукь вуди серенжемар гъахура.
Республикайиъ кIули гъягъюрайи медениятдин
серенжемариъра активность улупура. Дурар ктарди
райондиъ  кIули гъахурайи  шадлугъариъра иштирак
апIура.  Мидихъди сабси меденият улихьна
гъабхбан  ихь шаирарин, композиторарин,
писателарин, артистарин, телевидениейин,
газетарин, журналарин лайикьлу пай ка.
Дагъустандин вари халкьариз ихь мяъличйири
тамам апIурайи меялийир гизаф бегелмишра шула.
Амма гьяйифки, мяълийириз мукьмар бикIурайидар
ухьуз цIибдитIан адар. Хъа материально-
технический базара артухъ дигиш гъахьундар.
Гьелбетда, мидира медениятдин серенжемар
гъахбаз манигъвал апIура…

Вари сабишв`инди гъадагъиган, сурар ихь
меденивалра, эдеблувал, ихь рюгьнак культура
дарабгъурайи, ухьу миллет вуди  уьрхюрайи,
хьадму саб вахтна ухьу ихь девриз, обществойиз,
Ватандиз фукьан  вафалу вуш улупурайи шартIарра
ву.

Г. Абдулазизов.

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама. (12+)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама. (12+)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама . (12+)

18-00 "Беседы о религии"  (6+)
18-30 Концерт по вашим заявкам. (12+)
19-00 Время телесериала. (12+)

19-30 20-30, 21-20  Реклама . (12+)

18-00 Райновости  (6+)

18-30 Концерт по вашим заявкам. (12+)

19-00 Время телесериала. (12+)

19-30 20-30, 21-20  Реклама . (12+)

18-00 Райновости  (6+)

18-30 Концерт по вашим заявкам. (12+)
19-00 Время телесериала. (12+)

19-30 20-30, 21-20  Реклама . (12+)

ПЯТНИЦА 04.11.2020

СУББОТА 05.11.2020

ВТОРНИК 01.11.2020

СРЕДА 02.11.2020

ЧЕТВЕРГ 03.11.2020

ПРОГРАММА ПЕРЕДАЧ 
ХИВСКОГО ТЕЛЕВИДЕНИЯ

ПОНЕДЕЛЬНИК 30.11.2020

ночь день ночь день ночь день ночь день ночь день ночь день ночь день

Облачность

Осадки

Атмосферное давление, 
мм.рт.ст.

682 686 685 686 684 686 683 686 680 683 676 680 680 683

Температура воздуха, ̊̊С +11 +21 +10 +16 +10 +17 +9 +16 +11 +13 +3 +10 +3 +3

Влажность воздуха, % 62 65 81 83 71 73 70 72 81 84 95 97 91 93

В В В В В В В В В В ЮВ ЮВ ЮВ ЮВ

2 2 2 2 2 2 2 2 2 2 2 2 3 3
Ветер м/с

Погода на неделю
30 ноября 01 ноября 02 ноября 03 ноября 04 ноября 05 ноября 06 ноября


